
ԱՄՓՈՓԱԹԵՐԹ

« «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ » ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ առողջապահության նախարարություն

	25.11.2021 թ․

	
	ԱԱ/11.2/25815-2021

	1. Ուսումնասիրելով «Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ և լրացումներ կատարելու մասին» Կառավարության որոշման նախագիծը` հայտնում եմ, որ նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն։

	2. ՀՀ պաշտպանության նախարարություն
	30.11.2021 թ.

	
	ՊՆ/510/6322-2021

	1. «Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:

	Ընդունվել է ի գիտություն։

	3. ՀՀ ֆինանսների նախարարություն
	03.12.2021 թ.

	
	01/8-3/19907-2021

	1. Ուսումնասիրելով Ձեր 19.11.2021թ. N ՄՆ/ՔՀ-5-1/44594-2021 գրությամբ ներկայացված «Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` Նախագիծ), որով նախատեսվում է հստակեցնել կացարանի ծառայությունների տրամադրումը, որն ուղղված է կյանքի դժվարին իրավիճակում հայտնված անօթևան անձանց, հայտնում ենք, որ առաջարկություններ և դիտողություններ չունենք:
	Ընդունվել է ի գիտություն։

	4. ՀՀ տարածքային կառավարման և ենթակառուցվածքների նախարարություն
	07.12.2021 թ.

	
	ԳՍ//31616-2021

	1. «Հայաստանի Հանրապետության կառավարության 2015 թվականի սեպտեմբերի 10-ի N 1069-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ մարզպետարանների և Երևանի քաղաքապետարանի հետ։
Քննարկման արդյունքներով առաջարկում ենք․
Ժամանակավոր հատուկ (մասնագիտացված) կացարաններ և ընդունիչ-ախտորոշիչ կենտրոն նախատեսել նաև ՀՀ մարզերում, որոնք կծառայեն հոգեկան առողջության խնդիրներ ունեցող անօթևան անձանց համար՝ մինչև ազատ տեղերի հայտնվելը և տեղափոխումը շուրջօրյա խնամքի հաստատություն։
	Ընդունվել է,  ժամանակավոր հատուկ (մասնագիտացված) կացարանների և ընդունիչ-ախտորոշիչ կենտրոնի առկայությունը պայմանավորված կլինի մրցութային դրամաշնորհով, ուստի կառավարության որոշման մեջ հստակեցված չէ միայն Երևան քաղաքը։ Մրցույթները կանցկացվեն Հայաստանի Հանրապետության ամբողջ տարածքի համար։ 

	5. ՀՀ Մարդու իրավունքների պաշտպան
	

	
	

	
	19.11.2021 թ. ՄՆ/ՔՀ-5-1/44594-2021 գրությամբ ուղարկվել է կարծիքի։ Նախագծի վերաբերյալ սահմանված ժամկետում կարծիք չի ներկայացվել։

	6. ՀՀ արդարադատության նախարարություն
	31.05.2022

	
	23407-2022

	1. Ղեկավարվելով ՀՀ Սահմանադրության 5-րդ հոդվածի 2-րդ մասի դրույթներով, որոնց համաձայն՝ «Օրենքները պետք է համապատասխանեն սահմանադրական օրենքներին, իսկ ենթաօրենսդրական նորմատիվ իրավական ակտերը՝ սահմանադրական օրենքներին և օրենքներին», անհրաժեշտ է Նախագծի հավելվածի 2-րդ կետում կյանքի դժվարին իրավիճակում հայտնված կամ որոշակի բնակության վայր չունեցող կամ անօթևան համարվող անձանց շրջանակը համապատասխանեցնել Օրենքի 2-րդ հոդվածի 1-ին մասի 1-ին կետում առկա իրավակարգավորումների հետ:
	Ընդունվել է, եզրույթը հանվել է։

	2. Նախագծի հավելվածի 6-րդ և և 7-րդ կետերի կարգավորումները ունեն լրացուցիչ հիմնավորման և հստակեցման կարիք, քանի որ այդ կարգավորումից պարզ չի դառնում, թե ինչո՞վ է պայմանավորված ճգնաժամային կենտրոնը բացառապես սահմանամերձ համայնքներում ստեղծելու սահմանափակումը, քանի որ ռազմական կամ ահաբեկչական գործողություններ կարող են իրականացվել և արտակարգ իրավիճակները կարող են ծագել ՀՀ ցանկացած համայնքում, որի հետևանքով տարեց և (կամ) հաշմանդամություն ունեցող անձինք օթևանից զրկվելու հետևանքով կարող են հայտնվել անօգնական վիճակում ոչ միայն սահմանամերձ համայնքներում, այլ նաև ՀՀ ցանկացած համայնքում:
	Ընդունվել է մասամբ։ Սույն նախաձեռնությունը՝ կապված ճգնաժամային կենտրոնների հետ, ներառվել է 2021 թվականի ապրիլի 8-ի 498-Լ որոշման մեջ։  Ելնելով պատերազմական վիճակից և ժամանակի թելադրանքով՝ առաջին հերթին անհրաժեշտություն էր առաջացել նմանատիպ կենտրոններ ստեղծել սահմանամերձ համայնքներում։ Հաշվի առնելով այս դիտողությունը՝ նախագծում «բացառապես» բառը փոխարինվել է «առաջին հերթին» բառերով։

	3. Նախագծի հավելվածի 11-րդ կետը համապատասխանեցնել «Նորմատիվ իրավական ակտերի մասին» օրենքի 16-րդ հոդվածի 3-րդ մասի դրույթներին, որոնց համաձայն՝ 
«Նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում`
1) նշված նորմի կիրառումը պայմանավորված է «կամ» շաղկապով բաժանված պայմաններով, կամ
2) նշված նորմի կիրառումը պայմանավորված է ստորակետերով և «կամ» շաղկապով բաժանված պայմաններով»:
	Ընդունվել է։ Խմբագրումն արված է։

	4. Ղեկավարվելով «Նորմատիվ իրավական ակտերի մասին» օրենքի 14-րդ հոդվածի 5-րդ և 7-րդ մասերի դրույթներով՝ անհրաժեշտ է Նախագծի 61-րդ կետի դրույթները համարակալել:
	Ընդունվել է։ Խմբագրումն արված է։

	5. Ղեկավարվելով «Նորմատիվ իրավական ակտերի մասին» օրենքի 14-րդ հոդվածի 10-րդ մասի դրույթներով, որոնց համաձայն՝ «Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում», անհրաժեշտ է Նախագծի հավելվածի գլուխները համարակալել արաբական թվանշաններով:
	Ընդունվել է։ Խմբագրումն արված է։ Ի սկզբանե դրված էին հռոմեական թվեր, քանի որ իրավական ակտի մյուս հավելվածներում կիրառվում են հռոմեական թվերը, և նպատակահարմար էր դրանք չտարբերել իրարից։

	7. ՀՀ վարչապետի աշխատակազմի տարածքային զարգացման և շրջակա միջավայրերի հարցերի վարչություն
	06.10.2022

	
	02/11.4/32709-2022

	1) 1-ին կետում հիշատակվում է չորս կացարան (ժամանակավոր կացարան, հատուկ (մասնագիտացված) կացարան, ընդունիչ-ախտորոշիչ կենտրոն, ճգնաժամային կենտրոն), մինչդեռ նույն կետում փակագծով նշված է՝ (այսուհետ երեքը միասին՝ կացարան): Առաջարկում ենք վերանայել:
	Ընդունել է, կետը խմբագրվել է։

	2) 2-րդ կետի 1-ին ենթակետի համաձայն՝ շահառու է համարվում այն անձը, ով չունի բնակվելու վայր կամ ընտանիքում առկա միջանձնային հարաբերությունների հետևանքով առաջացած անհաղթահարելի խոչընդոտների պատճառով ի վիճակի չէ բնակվել իր մշտական բնակության վայրում կամ ձեռք բերել բնակարան կամ սոցիալապես ու հոգեբանորեն մեկուսացված է, կարիք ունի ապաստանի և այլ սոցիալական ծառայությունների:
Հաշվի առնելով «Փախստականների և ապաստանի մասին» ՀՀ օրենքում սահմանված «ապաստան» հասկացությունը, առաջարկում ենք վերանայել Նախագծի հավելվածի 2-րդ կետի 1-ին ենթակետում նշված «ապաստան» ձևակերպումը:
	Ընդունել է, եզրույթը փոխարինվել է «կացարան» բառով։

	   3) 7-րդ կետում նշվում է, որ ժամանակավոր օթևանը կամ հատուկ (մասնագիտացված) կացարանը կամ ընդունիչ-ախտորոշիչ կենտրոնը կարող են ստեղծվել համայնքներում՝ գնահատված պահանջարկի առկայությամբ՝ անօթևանների քանակով պայմանավորված, իսկ ճգնաժամային կենտրոնը ստեղծվում է առաջին հերթին սահմանամերձ համայնքներում։
Այս առումով հայտնում ենք, որ պարզ չէ՝ ու՞մ կողմից է գնահատվելու պահանջարկի առկայությունը և ու՞մ կողմից են ստեղծվելու կացարանները:


Բացի այդ, խնդրահարույց ենք համարում նաև «անօթևաններ» ձևակերպումը, հաշվի առնելով, որ Նախագծում կիրառվում է «անօթևան անձ» ձևակերպումը: Նույն կերպ, խնդրահարույց է նաև 18-րդ կետում նշված «անօթևան մարդիկ» ձևակերպումը: Առաջարկում ենք նույնականացնել:
	Ընդունել է, կետը խմբագրվել է հետևյալ բովանդակությամբ՝ «Ժամանակավոր օթևանը կարող է ստեղծվել տարբեր համայնքներում՝ անօթևան անձանց քանակով պայմանավորված։»։
Ընդունվել է, սրբագրվել է տեքստը և ամենուր հանդիպում է միայն «անօթևան անձ» եզրույթը։

	4) 47-րդ կետում նշված պետական կառավարման մարմնի անվանումն առաջարկում ենք վերանայել՝ հաշվի առնելով «Պետական կառավարման համակարգի մարմինների մասին» ՀՀ օրենքը:
	Ընդունել է, կետը խմբագրվել է։

	8. ՀՀ վարչապետի աշխատակազմ, սոցիալական հարցերի վարչություն

